Асанбекова Гулмира Сагатовна- «Ы.Алтынсарин атындағы №159 гимназия» КММ-сінің тарих және құқық пәндерінің мұғалімі.

Тарау: Орталық Азия өркениеттері: саналуандылығы және мәдени ортақтығы

	§1-2.
	Пәннің атауы:
ҚАЗАҚСТАН ТАРИХЫ
	10 сынып
 жаратылыстану-математикалық бағыт
қоғамдық-гуманитарлық бағыт


	Сабақтың тақырыбы:
	  Орталық Азия: ұғымының тарихи және географиялық негіздері

	Сабақтың мақсаты: 
	Сабақ барысында, сендер, картаны пайдалана отырып «Ұлы Дала» тарихи географиялық  аймағын анықтап, Ұлы Дала ежелгі мәдениеттерінің сабақтастығын және өзара байланысын  талдап, салыстырып, қорытынды жасай аласыңдар.

	Сабақтың зерттеу сұрақтары:
	- Орталық Азия аймағының географиялық ерекшеліктері қандай? 
- Орталық Азияның этносаяси және әлеуметтік құрылымының, шаруашылық-мәдени дамуының ерекшелігі неде?


	Сабақтың барысы: 
Қысқаша конспект.
	        Балалар! «Орталық Азия дегеніміз бұл мұхитқа байланысы жоқ Азия мен Шығыс Еуропаның ішкі аймағы, қазіргі Қазақстан, Өзбекстан, Қырғызстан, Тәжікстан, Түркіменстан жерлерін қамтыған тарихи географиялық аймақ». Орталық Азияның негізгі географиялық ерекшеліктерін анықтау үшін аймақтың физикалық картасынан көруге  болады.
      Орталық Азия аймағының негізгі географиялық ерекшелігінің бірі- мұхитқа шығу мүмкіндігінің жоқтығы. Саяси тұрғыдан Орталық Азия көптеген ғасырлар бойы әртүрлі сатыларды басынан кешірді. Ерте темір дәуіріндегі мемлекеттік дәстүрлер орта ғасырларда жалғасын тапты. Түркі саяси дәстүрлері кең таралып, ІХ-Х ғғ. мұсылмандық саяси дәстүрлермен интеграциясы жүзеге асты. Ал XIII ғ. басынан Шыңғыс хан негізін қалап кеткен саяси дәстүрлер үстемдік құрып, мұсылмандық саяси дәстүрлермен ұйқасып жатты. Көшпелі саяси дәстүрлер мен институттар (ұлыс, орда, хан кеңесі, құрылтай) қалыптасты. Шаруашылық (экономикалық) тұрғыдан бұл аймақта көшпелі және отырықшы шаруашылық түрлері жақсы дамыды. Белгілі бір дәрежеде, Орталық Азия аймағы – бұл қала мен даланың тоғысқан аймағы. Ұлы Жібек жолының сауда маршруттарында орналасқан Орталық Азия Шығыс пен Батысты жалғап тұрған мәдениет ошағы болды. Аймақ адамдардың, тауарлардың және идеялардың қозғалысының тоғысқан жеріне айналды.  Этникалық тұрғыдан бұл аймақта ерте темір дәуірінде шығыс иран тілдес сақ тайпалары, кейінгі кезеңдерде түркі тілдес тайпалар өмір сүрді. Сақ және ғұн этникалық компоненттерінің ассимиляциясы нәтижесінде аймақта үстемдік құрған моноэтникалық түркі тектес тайпалар қалыптасты. Орталық Азия арқылы көптеген көшпелі тайпалар шығыстан батысқа миграцияны жүзеге асырып отырды.  Әлеуметтік тұрғыда Орталық Азия қоғамы - дәстүрлі аграрлық қоғам. Бұл аймақта көшпелі қоғамға тән рулық қатынастар мен отырықшы қоғамға тән көршілік қауымдық қатынастар дамыды. Отырықшы қоғамда бірлесіп шаруашылық мәселелерді (маусымдық жұмыстарды жүзеге асыру, арықтар тартудың, дамбаларды, су қорғандарын, су қоймаларын жасау) шешудің қажеттілігі қауымдық қатынастардың консервациясына, қауымдық дәстүрлердің сақталуына, ал көшпелі қоғамда жайылымды жерлерді бірлесіп пайдаланудың қажеттілігі рулық қатынастардың консервациясына, жаңа шаруашылық қажеттіліктерге сәйкес икемделуіне алып келді. 
     Орталық Азияның шекарасы туралы бірнеше пікірлер бар: 
  «Орталық Азия — солтүстікте Арал теңізі мен қазақ далаларымен, оңтүстікте – Копетдаг пен Гиндикуш тау жүйелерімен, батыста – Каспий теңізімен, шығыста – Памирмен шектелген аймақ». (Хазанов А. М.  Кочевники и внешний мир. Изд. 3-е, доп.—А: ДайкПресс, 2002. - 72 б.). «Орталық Азия – батысында Каспий теңізінен бастап шығысында Батыс Қытайдың шекарасына дейінгі жерлерді қамтитын Азияның орталық аймағы. Ол солтүстікте Ресеймен және оңтүстікте Иран, Ауғанстан және Қытаймен шекараласады. Бұл аймақтың құрамына бұрынғы кеңес республикалары Қазақстан, Өзбекстан, Тәжікстан, Қырғызстан және Түрікменстан кіреді.» (Британ энцикл.). Гумбольдттың еңбегінде Орталық Азия деп Алтайдан Гималай тауларының солтүстігіне дейінгі жерлерді атаған еді. Орыс ғылымында Орта және Орталық Азия аймақтары көршілес деп қарастырылды. Орталық Азия деп Солтүстік Қытай мен Моңғолияның территориясын қамтыған физикалықгеографиялық аймақты атады. Орыс тарихшылары мен географтары бұл аймақты Ішкі Азия деп те атаған. ЮНЕСКО әзірлеген тарихи басылымда Орталық Азия аймағын анықтауда климаттың ерекшеліктері негізге алынды. Бұл аймаққа Моңғолия, Батыс Қытай, Пенджаб, Солтүстік Үндістан мен Пәкістан, солтүстік батыс Иран, Ауғанстан, тайгаға дейінгі Ресейдің азиялық аймақтары және бес посткеңестік Орта Азиялық республиканың жерлері кірді. 

	Сабақ барысында орындалатын тапсырмалар:





Мәтін арқылы анықтау.
«File» әдісі





Өзара байланысын көрсету.









Сипаттама келтіру.





Сызбаны толтыру.



Ерекшелігін анықтау.






«Ойды аяқта» орындау.


	Балалар! 
Төменде берілген тапсырмалардың 2-3-уін өз таңдауларың бойынша орындаңдар.
1-тапсырма. Орталық Азияның аумағы туралы ғалымдар арасындағы түрлі пікірлерді мәтін арқылы анықтаңдар. Ал мәтінді қысқаша конспектіден оқи аласыңдар.  
«File» әдісі арқылы мәтінді оқып талдау.
 «F» - мәтіннен фактіні анықтау
 «I» -  мәтіннің негізгі идеясын анықтау
  «L» - мәтінде көрсетілген мәселені анықтау
  «E» - көтерілген мәселені өзіндік көзқараспен түйіндеу
2-тапсырма. Кестені толтырыңдар. Берілген ұғымдардың өзара байланысын көрсетіңдер.
	Орталық Азия
	Орта Азия
	Түркістан
	Ішкі Азия

	






	

	
	

	
3-тапсырма. Орта Азия, Түркістан, Дала өлкесіне сипаттама келтіріңдер.
1.
2.
3.

4-тапсырма. Мағынасын ашып жазыңдар.

	«Орталық Азия» ұғымының физикалық-герграфиялық мағынасы
	Ұғым тарихы

	




	



5-тапсырма. Орталық Азияның табиғаты мен климатының ерекшелігін анықтаңдар..
––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––––------------------------------------------------------------------



Өз қорытындың....
6-тапсырма. «Ойды аяқта» тапсырмасы бойынша төменде берілген сөйлемнің бірін таңдап, өз ойларыңды негіздеңдер. 
 Орталық Азия өркениеттері  әлемдік өркениетті дамытты, өйткені ...
  Орталық Азия өркениеттері әлемдік өркениетті айтарлықтай дамытпады, өйткені ... 


	Сабақты қорытындылау:
	1. Дүние жүзінің картасын қандай аймақтарға бөліп қарастыруға болады? 
2. Қазақстанның географиялық орналасуына байланысты аймақты атаңдар.  
3. Дүние жүзінің саяси картасынан немесе кескін картадан Орталық Азия аймағын қараңдар.
4.Орталық Азияның дамуында қандай ерекшеліктер бар?
5. Орта Азияның табиғи-климаттық айырмашылығы қаншалықты тиімді? 
6. Орта Азия аймағын құрайтын елдердің тарихи және мәдени айырмашылықтары қандай?

	Үйге тапсырма:
	§1-2 оқу.  Берілген тапсырмалардың бірнешеуін  дәптерге орындау. 



